
Նախարարություն

Հավելված N 1
Կառավարության N----Լ որոշման


ՈՒՂԵՑՈՒՅՑ
Հայաստանի Հանրապետության և Ադրբեջանի Հանրապետության միջև պետական սահմանի սահմանազատման փաստաթղթերի ձևակերպման և հրատարակման կարգի մասին
Սույն Ուղեցույցը մշակվել է Հայաստանի Հանրապետության և Ադրբեջանի Հանրապետության միջև պետական սահմանի սահմանազատման և սահմանային անվտանգության հարցերով հանձնաժողովի ու Ադրբեջանի Հանրապետության և Հայաստանի Հանրապետության միջև պետական սահմանի սահմանազատման պետական հանձնաժողովի (այսուհետ` Հանձնաժողովներ) կողմից՝ 2024 թվականի օգոստոսի 30-ի «Հայաստանի Հանրապետության և Ադրբեջանի Հանրապետության միջև պետական սահմանի սահմանազատման և սահմանային անվտանգության հարցերով հանձնաժողովի ու Ադրբեջանի Հանրապետության և Հայաստանի Հանրապետության միջև պետական սահմանի սահմանազատման պետական հանձնաժողովի համատեղ գործունեության մասին կանոնակարգի» կատարման կարգով։

1.1.	Պետական ամբողջ սահմանագծի անցման Արձանագրություն-նկարագրությունը (այսուհետ՝ Արձանագրություն-նկարագրություն) կազմվում է երկու օրինակից՝ հայերենով, ադրբեջաներենով և ռուսերենով՝ պահպանելով ալտերնատի կանոնը:
1.2.	Արձանագրություն-նկարագրության տեքստը տպվում է մեկ միջտողային միջակայքով, պայմանագրային թղթի վրա։ Յուրաքանչյուր թերթի հերթական համարը դրվում է վերին աջ անկյունում՝ թերթի եզրերից 1 սմ հեռավորությամբ։ Արձանագրություն-նկարագրության տիտղոսաթերթի վերին աջ անկյունում՝ թերթի վերին եզրից 5 սմ հեռավորությամբ, զետեղվում է «Հայաստանի Հանրապետության և Ադրբեջանի Հանրապետության միջև պետական սահմանի մասին պայմանագրի թիվ ________ հավելված» գրառումը։

2.1.	Պետական սահմանի սահմանազատման քարտեզի ալբոմը (այսուհետ՝ Ալբոմ) կազմվում է երկու օրինակից՝ հայերենով, ադրբեջաներենով և ռուսերենով՝ պահպանելով ալտերնատի կանոնը, և պարունակում է՝
2.1.1.	- տիտղոսաթերթ.
2.1.2.	- «Բովանդակություն» թերթը.
2.1.3.	- «Հայաստանի Հանրապետության և Ադրբեջանի Հանրապետության միջև պետական սահմանի՝ 1:25000 մասշտաբի սահմանազատման քարտեզի թերթերի ցուցակ» թերթը.
2.1.4.	- «Հայաստանի Հանրապետության և Ադրբեջանի Հանրապետության միջև պետական սահմանի՝ 1:25000 մասշտաբի սահմանազատման քարտեզի թերթերի դասավորության սխեմա» թերթը.
2.1.5.	- Հայաստանի Հանրապետության և Ադրբեջանի Հանրապետության միջև պետական սահմանի՝ 1:25000 մասշտաբի սահմանազատման քարտեզի թերթերը։
2.2.	Ալբոմի տիտղոսաթերթի վրա զետեղվում են հետևյալ գրառումները՝
2.2.1.	- «Հայաստանի Հանրապետության և Ադրբեջանի Հանրապետության միջև պետական սահմանի մասին պայմանագրի թիվ — հավելված».
2.2.2.	- «Հայաստանի Հանրապետության և Ադրբեջանի Հանրապետության միջև պետական սահմանի սահմանազատման քարտեզի ալբոմ».
2.2.3.	- «Հայաստանի Հանրապետության կողմից», «Ադրբեջանի Հանրապետության կողմից» ՝ պահպանելով ալտերնատի կանոնը։
2.3.	«Բովանդակություն» թերթի վրա նշվում է՝
2.3.1.	- թերթի հերթական համարը (և այնուհետև նույն տեղում Ալբոմի բոլոր թերթերի վրա).
2.3.2.	- «Բովանդակություն» գրառումը.
2.3.3.	- հետևյալ սյունակներով աղյուսակը՝
2.3.3.1.	- «համարները՝ ըստ հերթականության».
2.3.3.2.	- «փաստաթղթի անվանումը».
2.3.3.3.	- «թերթերի քանակը».
2.3.3.4.	- «թերթերի համարները»։
2.4.	«Հայաստանի Հանրապետության և Ադրբեջանի Հանրապետության միջև պետական սահմանի՝ 1:25000 մասշտաբի սահմանազատման քարտեզի թերթերի ցուցակ» թերթի վրա զետեղվում է հետևյալ սյունակներով աղյուսակը՝
2.4.1.	- համարները՝ ըստ հերթականության.
2.4.2.	- սահմանազատման քարտեզի թերթերի անվանահամարները.
2.4.3.	- Ալբոմի մեջ սահմանազատման քարտեզի թերթերի հերթական համարները։
2.5.	«Հայաստանի Հանրապետության և Ադրբեջանի Հանրապետության միջև պետական սահմանի՝ 1:25000 մասշտաբի սահմանազատման քարտեզի թերթերի դասավորության սխեմա» թերթի վրա տրվում է սահմանազատման քարտեզի թերթերի դասավորության սխեման, որի վրա սխեմատիկ կերպով գծվում է պետական սահմանագիծը, և նշվում են յուրաքանչյուր թերթի վրա շրջադարձային ծայրակետերը՝ համարներով, ինչպես նաև նշվում են սահմանազատման քարտեզի թերթերի համարները։ Սահմանի շրջադարձային կետերի շրջանակների և սահմանազատման քարտեզի թերթերի համարների գրառումների տառատեսակների չափերը, ինչպես նաև շրջադարձային կետերի համարների վերարտադրման չափերն ընտրվում են՝ կախված նշված սխեմայի մասշտաբից։
2.6.	Սխեման տպվում է CMYK (cyan, magenta, yellow, black) գունային մոդելով՝
2.6.1.	- թերթերի դասավորության շրջանակները՝ 100% black.
2.6.2.	- պետական սահմանագիծը և շրջադարձային կետերը՝ 100% magenta.
2.6.3.	Հայաստանի Հանրապետության և Ադրբեջանի Հանրապետության տարածքները՝ գույներն ընտրվում են Հանձնաժողովների համաձայնեցմամբ։

3.1.	Սահմանազատման քարտեզի վրա պետական սահմանի համաձայնեցված՝ 0,3 մմ հաստությամբ գիծը պատկերվում է կարմիր գույնի (magenta 100%) չընդհատվող, թափանցիկ գծով՝ այն հաշվարկով, որ ընթերցվի գծային այն օբյեկտների պատկերը, որոնցով անցնում է այդ սահմանագիծը։
3.2.	Կարմիր գույնով (magenta 100%), որպես կանոն, պատկերվում են պետական սահմանագծի շրջադարձային կետերը՝ 2,5 մմ տրամագծով կլորակներով, կլորակի կենտրոնում դրվում է 0,3 մմ չափի կետ։ Կլորակի գծի հաստությունը՝ 0,25 մմ։ Կլորակի կողքին՝ 1,9 մմ բարձրությամբ տառատեսակով գրվում է շրջադարձային կետի հերթական համարը։
3.3.	Սահմանազատման քարտեզի թերթի վրա սև գույնով (black 100%), որպես կանոն, պատկերվում են ներքին և արտաքին շրջանակները, նշվում են աշխարհագրական կոորդինատները, ուղղանկյուն (կիլոմետրային) ցանցի գծերը, պետությունների անվանումները, կոորդինատային համակարգը, թվային և գծային մասշտաբները:
3.4.	Սահմանազատման քարտեզի հրատարակմանը նախապատրաստման ընթացքում պատրաստվում են դրա թերթերի գունազարդ նմուշները՝ սահմանագծի դիրքը, շրջադարձային կետերն ու այլ տարրերը փոխադարձաբար ստուգելու համար:
3.5.	Հանձնաժողովների կողմից սահմանազատման քարտեզի գունազարդ նմուշները համաձայնեցվելուց հետո իրականացվում է դրա թերթերի հրատարակումը։ Սահմանազատման քարտեզի թերթերի հրատարակումն իրականացվում է գունազարդ տարբերակով՝ 80-100 գ/մ2 խտությամբ քարտեզագրական թղթի վրա, ընդ որում՝ ապահովվում է դրանց ջրակայունությունը, բարձր մեխանիկական կայունությունը և որակի պահպանությունը լույսի երկարատև ազդեցության պարագայում:
3.6.	Սահմանազատման քարտեզի բոլոր թերթերը, իրենց հերթական համարներին համապատասխան, կազմվում են Ալբոմների ձևով և կարվում պայմանագրային ժապավենաթելով։

4.1.	Հանձնաժողովներն անհրաժեշտության դեպքում կարող են համաձայնեցնել սույն Ուղեցույցի լրացումներն ու փոփոխությունները, որոնք հաստատվում են սույն հոդվածի 4.2 կետին համապատասխան:
4.2.	Սույն Ուղեցույցը կիրառվում է Հայաստանի Հանրապետության և Ադրբեջանի Հանրապետության կառավարությունների կողմից հաստատվելուց հետո:
4.3.	Սույն Ուղեցույցի դրույթների մեկնաբանման առնչությամբ տարաձայնություններ առաջանալու դեպքում օգտագործվելու է Հանձնաժողովների կողմից համաձայնեցված՝ ռուսերեն տեքստը։

